
ᐊᐅᔭᒥ, ᐅᐱᕐᖔᒥ ᐅᓪᓗᓯᐅᕐᑎᑕᐅᖃᑦᑕᑐᕕᓃᑦ ᓴᓪᓗᓂ, ᐳᕕᕐᓂᑐᕐᒥ, ᐃᓄᒃᔪᐊᒥ, ᐅᒥᐅᔭᕐᒥ
ᑰᑦᔪᐊᕌᐱᒻᒥᓗ, ᔫᓂ 29 ᐊᐅᒡᒍᓯ 7-ᓗ ᐊᑯᓐᓂᖓᓂ !

ᐅᓪᓗᓯᐅᕐᑎᓯᓃᑦᓯᑕᒪᓂᑦ ᑕᓪᓕᒪᓄᑦ ᐅᑭᐅᓕᓐᓅᓕᖓᑎᑕᐅᓂᖁᑦ ᐃᓕᓴᕆᐊᓕᓵᕐᑐᓄᑦ
ᐃᓚᐅᒋᐊᕕᑦᑐᓄᑦ. ᕿᑐᕐᖓᐅᔪᑦ ᐊᑦᔨᒌᖕᖏᑐᓂᒃ ᓱᒐᑦᓴᖃᕐᑎᑕᐅᖃᑦᑕᓂᕐᖁᑦ ᐃᓘᓐᓈᒍᑦ
ᐱᕈᕐᐸᓕᐊᒍᑎᑦᓴᖏᓐᓂᒃ, ᐃᓚᖃᕐᑎᓗᒋᑦ ᕿᓂᔭᕐᑎᑕᐅᖕᖑᐊᓂᕐᒥᒃ, ᓂᕆᖃᑎᒌᓐᓂᓂᓪᓗ ᓂᕿᑐᐃᓐᓇᓂᒃ,
ᑐᓴᕐᓂᔮᕐᑎᑕᐅᓂᕐᓂᓗ ᐃᓕᑦᓯᕙᓪᓕᐊᒍᑎᑦᓴᓂᓪᓗ ᐅᓂᒃᑳᑐᐊᕐᕕᐅᓂᒃᑯᑦ ᐃᓄᒻᒪᕆᓐᓄᑦ. 

ᐅᓪᓗᓯᐅᕐᑎᓯᓃᑦ ᑐᕌᒐᕐᒥᓄᑦ ᑎᑭᐅᑎᒐᓱᐊᕈᑎᑦᓴᓂᒃ ᐊᑑᑎᑎᑦᓯᒍᑎᐅᓐᓂᖁᑦ
ᐊᓕᐊᓱᓐᓂᕋᕐᑐᕕᓂᐅᑦᓱᑎᓪᓗ ᕿᑐᕐᖓᕆᔭᐅᔪᑦ ᕿᑐᕐᖓᓖᓪᓗ. ᕿᑐᕐᖓᓖᑦ
ᐊᓇᕐᕋᖃᑦᑕᑐᕕᓂᐅᓂᕃᓐᓂᖁᑦ ᕿᑐᕐᖓᒥᓂᒃ ᐊᓕᐊᑦᑐᓂᒃ ᑐᓴᕐᑎᓯᒋᐊᒥᒃ ᐅᓪᓗᓯᐅᕐᓂᕕᓂᕐᒥᓂᒃ.

ᐅᓪᓗᓯᐅᕇᕋᒥᒃ ᖁᕕᐊᓲᑎᖃᖃᑦᑕᓂᕐᖁᑦ ᕿᑐᕐᖓᐅᔪᑦ ᓇᓗᓀᕐᑕᐅᒍᑎᑖᖃᑦᑕᑎᓪᓗᒋᑦ
ᐅᓪᓗᓯᐅᖃᑕᐅᓂᕕᓂᕐᒥᓄᑦ, ᐊᒥᐊᒃᑯᓂᓪᓗ ᐊᓇᕐᕋᐅᔨᒐᑦᓴᑖᕐᑎᑕᐅᖃᑦᑕᓱᑎᒃ
ᐊᐅᓚᔨᒐᑦᓴᑖᑦᓯᐊᓱᑎᓪᓗ ᐊᒥᓱᓂ. 

ᐅᐱᒍᓱᑉᐳᒍᑦ ᐃᓕᓴᕆᐅᕐᓂᐅᕋᑕᖕᖏᑐᓂᒃ ᐱᓇᓱᖃᑎᒌᒍᑎᖃᓲᓂᒃ, ᐱᒐᓱᐊᒻᒪᕆᖃᑦᑕᓚᐅᔪᒻᒪᑕ
ᑲᔪᓯᑎᑦᓯᓯᐊᕋᓱᐊᕐᓱᑎᒃ ᐅᓪᓗᓯᐅᕐᓂᐅᖃᑦᑕᑐᓂᒃ ! ᓇᑯᕐᒦᓱᒋᓪᓗ ᑮᓇᐅᔭᖃᕐᑎᓯᔨᕕᓂᕗᑦ, ᐃᓱᒪᒃᑯᑦ,
ᐊᐅᔭᐅᓚᐅᕐᑐᖅ, ᐅᐱᕐᖔᒍᓚᐅᕐᑐᖅ ᐅᓪᓗᓯᐅᕐᑎᓯᒍᓐᓇᖃᑦᑕᓚᐅᕋᑦᑕ ᑕᓪᓕᒪᓂ ᓄᓇᓕᓐᓂ ᑕᕝᕙᓂ
ᐊᕐᕌᒍᕐᒥ !

ᑕᓯᐅᕐᑎᒌᑦ ᐱᓇᓱᐊᕐᑕᕕᓂᖏᑦ ᑕᓯᐅᔭᕐᔪᐊᒥ



ᐃᓗᒥᑦᑐᑦ ᐃᒥᐊᓗᑦᑌᓕᒋᐊᖃᕐᓂᖏᓐᓄᑦ ᐅᓪᓗᖁᑎ 

ᓯᓚᕐᔪᐊᒥ ᐃᓗᒥᑦᑐᑦ ᐃᒥᐊᓗᑦᑌᓕᒋᐊᖃᕐᓂᖏᓐᓄᑦ ᐅᓪᓗᖁᑎᖃᕐᓂᖁᖅ ᐁᑉᐱᑐᓂ, ᓯᑦᑎᒻᐸ 9-ᒥ.
ᓯᕗᓪᓕᐸᐅᑎᓪᓗᒍ ᑕᕝᕙᓂ ᐊᕐᕌᒍᕐᒥ, ᐃᓕᓴᕆᐅᕐᓂᐅᕋᑕᖕᖏᑐᓂᒃ ᐱᓇᓱᖃᑎᒌᒍᑎᖃᓲᑦ ᐃᓅᓕᑦᓯᕕᒻᒥ
ᐋᓐᓂᐊᕕᒻᒥ ᐊᑐᐃᓐᓇᕈᕐᑎᕆᓚᐅᔪᕗᑦ ᓄᓇᓕᒻᒥᐅᑦ ᑲᑎᓂᖃᕋᔭᕐᑎᓗᒋᑦ ᓯᑕᒪᐅᔪᖕᖏᒐᕐᑐᓂ ᓄᓇᓕᓐᓂ
ᐊᑐᓂ ᑕᓯᐅᔭᕐᔪᐊᒥ ! 

ᑌᒃᑯᓇᓂ ᐅᓪᓗᓂ ᑲᖐᓱᑦᑎᓯᒋᐊᕈᑎᑦᓴᓂᒃ
ᑫᓪᓚᑐᐃᒍᑎᑦᓴᓂᓪᓗ
ᐱᓇᓱᐊᕈᒪᓯᒪᓚᐅᔪᕗᑦ
ᐊᑦᑕᓇᕐᑑᒍᓐᓇᓂᖓᓂᒃ
ᐃᒥᐊᓗᖃᑦᑕᓂᐅᑉ ᐃᓗᒥᑦᑐᖃᕐᓱᓂ,
ᑲᑐᑦᔨᓗᑕᓗ ᐱᔭᑦᓴᑎᓐᓂᒃ
ᐃᑲᔪᕐᓯᒋᐊᖃᕐᓂᒧᑦ ᐊᑦᑕᓀᑦᑐᓯᐊᒍᓗᑎᒃ
ᖃᓄᐃᖕᖏᑐᑦᓯᐊᒍᓗᑎᓪᓗ
ᐱᐊᕋᑦᓴᖃᕐᐸᓂᐊᕐᑐᓂᒃ. 

ᐅᐱᒍᓱᑦᑐᒍᑦ ᐃᓘᓐᓇᑎᒃ
ᐊᐅᓚᑦᔭᕆᐊᕈᑎᖃᖃᑦᑕᓂᕐᒪᑕ,
ᓱᑎᑦᓯᓂᕗᑦ ᑲᔪᓯᑦᓯᐊᕈᓐᓇᓚᐅᕐᒪᑕ
ᓄᓇᓕᓕᒫᓂ,
ᓯᓚᑦᓯᐊᒍᖃᑦᑕᖏᒃᑲᓗᐊᕐᑎᓗᒍ ! 

ᐱᓇᓱᒍᑎᑦᓴᓂᒃ ᓄᐃᑦᓯᔪᖃᖃᑦᑕᑐᕕᓂᖅ ᑲᑐᑦᔨᖃᑎᒋᑦᓱᒋᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ.
ᖃᐅᔨᒪᔭᐅᑎᑦᓯᒍᑎᑦᓴᓂᒃ ᐱᓇᓱᒍᑎᓂᒃ, ᐃᓚᖃᕐᑎᓗᒋᑦ ᐅᓪᓗᒥ ᓱᓇᓱᐊᕐᓂᐅᒐᔭᕐᑐᓂᒃ,
ᑐᓴᐅᑎᒃᑰᕈᑎᑦᓴᐅᒐᔭᕐᑐᓂᒃ ᐅᓪᓗᑕᒫᓪᓗ ᑲᔪᓯᑎᑦᓯᒍᑎᐅᒍᓐᓇᑐᓂᒃ ᐃᓂᓪᓚᑎᕐᑕᐅᑎᓪᓗᒋᑦ ᓄᓇᓕᓐᓂ
ᑲᑎᖃᑎᒌᓐᓂᐅᒐᔭᕐᑐᑦ.

ᑕᒪᓐᓇ ᐱᒋᐊᕐᑎᑕᐅᓯᒪᔪᖅ ᐊᑕᐅᑦᓯᑰᕈᑕᐅᑦᓯᐊᓱᓂ ᐱᓇᓱᕝᕖᓗ ᐊᑐᐃᓐᓇᕈᕐᑎᖃᑎᒌᓐᓂᖏᓐᓄᑦ.
ᐅᐱᒋᓪᓚᕆᑉᐸᕗᑦ ᐱᓇᓱᖃᑎᒋᖃᑦᑕᑕᕗᑦ: ᐃᓄᐃᑦ ᑲᑐᑦᔨᖃᑎᒌᕝᕕᖓ ᓄᓇᓕᑦᑕᐅᒥ
ᐱᒋᐊᖁᑎᖏᑦ, ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ, ᐊᑦᔨᒌᖕᖏᑐᑦ ᐱᓇᓱᖃᑎᒌᑦ ᐱᒍᑦᔨᕕᖓᓂ
ᓄᓇᓕᓐᓂ, ᐱᒍᑦᔨᕕᖓ ᐊᖏᕈᑎᓕᕆᓂᕐᒧᑦ ᐳᕐᑐᓂᕐᓴᓂ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ, ᐅᓪᓕᕕᒃ
ᐊᒻᒪᓗ ᑫᕙᓪᓚᒍᓯᓕᕆᕕᒃ ᐊᕐᓀᑦ.

ᐃᓕᓴᕐᓂᒧᑦ ᐊᑐᐃᓐᓇᕈᕐᑎᒋᐊᖃᕐᓂᒥᒃ

ᐊᐅᔭᖅ, ᐅᐱᕐᖔᖅ ᐱᓇᓱᖃᑎᒌᑦ ᑕᓯᐅᕐᑎᒌᑦ ᐃᓕᓴᕐᓂᒧᑦ
ᐊᑐᐃᓐᓇᕈᕐᑎᒋᐊᖃᕐᓂᒥᒃ ᓱᒐᑦᓴᖃᕐᑎᓯᒍᑎᖃᕐᓂᖁᑦ ᓄᓇᓕᓐᓂ
ᓯᑕᒪᓂ ᐅᖓᕙᒥ: ᑰᑦᔪᐊᒥ, ᑲᖏᕐᓱᒥ, ᑲᖏᕐᓱᔪᐊᕐᒥ
ᑲᖏᕐᓱᐊᓗᑦᔪᐊᒥᓪᓗ.

ᑖᒃᑯᐊ ᐱᓇᓱᖃᑎᒌᑦᑐᑦ ᐃᑲᔪᕐᓯᒪᒍᒪᔪᑦ ᕿᑐᕐᖓᐅᔪᓂᒃ
ᐃᓕᓴᕆᐊᓕᓵᕐᓂᒧᑦ ᐊᑐᐃᓐᓇᕈᕐᑎᐸᓪᓕᐊᔪᓂᒃ ᐊᑦᔨᒌᖕᖏᑐᓂᒃ
ᐱᒍᓐᓇᓯᓯᒪᒋᐊᓕᖏᓐᓂᒃ ᐱᒋᐅᕐᓴᑎᑉᐸᓱᒋᑦ ᐃᓕᓴᓯᒍᑎᒃ
ᐊᑐᐃᓐᓇᐅᓛᕐᒪᑕ.

ᐱᒋᐅᕐᓴᑎᓗᐊᖕᖑᐊᓱᒋᑦ ᓄᑭᐊᕈᓯᕐᒥᓂᒃ ᐊᑐᕆᐅᕐᓴᓂᕐᒥᒃ
ᐃᓕᓴᓯᓚᐅᕐᑎᓇᒋᓪᓗ ᐱᒋᐅᕐᓯᒪᒋᐊᓕᖏᓐᓂᒃ ᐱᒋᐅᕐᓴᑎᑦᓱᒋᑦ.
ᐱᖕᖑᐊᓂᒃᑯᑦ ᐊᑦᔨᒌᖕᖏᑐᑎᒍᓪᓗ ᓱᒐᑦᓴᖃᕐᑎᑕᐅᑦᓱᑎᒃ, ᑲᒃᑲᓛᑦ
ᐊᐅᓚᑦᓯᒋᐅᕐᓴᓲᑦ ᒥᑭᔪᓂᒃ ᓱᓇᑐᐃᓐᓇᓂᒃ, ᑭᑦᔭᕆᐊᓕᓐᓂᒃ. 

ᓂᐱᖁᓯᕐᑐᕆᐊᓕᓐᓂᒃ, ᐊᓪᓚᖑᐊᕆᐊᓕᓐᓂᒃ, ᐊᓪᓚᐅᑎᑐᐃᓐᓇᒧᑦ
ᐊᓪᓚᓯᒪᒋᐊᓕᓐᓂᒃ ᓱᒐᑦᓴᖃᕐᑎᑕᐅᔪᓄᓪᓗ ᐃᓚᐅᑎᖃᑦᑕᓱᒋᑦ
ᐊᒡᒐᒥᓂᒃ ᐳᑦᔪᒥᓂᓪᓗ ᐊᑐᕈᑎᒋᒍᓐᓇᑕᖏᓐᓂᒃ. 

ᓱᒐᑦᓴᖃᕐᑎᑕᐅᖃᑦᑕᓱᑎᒃ ᑲᒃᑲᓛᑦ ᓱᖏᐅᑎᓴᓲᒍᒻᒥᔪᑦ
ᐃᓕᓴᕆᐊᓕᓵᕐᑐᓄᑦ ᐃᓕᓴᖃᑕᐅᒍᓐᓇᓯᒍᑎᑦᓴᒥᓂᒃ, ᐊᒥᓱᐃᒍᓗᑎᒃ
ᓱᒐᑦᓴᖃᕐᑎᑕᐅᔪᓄᑦ ᐃᓚᐅᒍᓐᓇᐸᓐᓂᐊᒪᑕ, ᐃᒣᓘᕐᓗᑏᓚᒍᑎᓂᒃ
ᒪᓕᑦᓯᐊᕈᓐᓇᓯᓂᐊᕐᒪᑕ, ᐅᑕᕐᕿᓯᐊᕈᓐᓇᐸᓐᓂᐊᒪᑕ
ᓇᓪᓕᐅᑎᓰᓕᕈᑎᒃ, ᑐᑭᓯᒪᔭᐅᑎᑦᓯᒍᓐᓇᐸᓐᓂᐊᒪᑕ ᑭᖕᖒᒪᑦᓯᓕᕈᑎᒃ
ᐃᒻᒥᓂᕿᒋᐅᕐᓴᐸᓪᓕᐊᓗᑎᓪᓗ. 

ᑕᓯᐅᕐᑎᒌᑦ ᐱᓇᓱᐊᕐᑕᕕᓂᖏᑦ ᐅᖓᕙᒥ

ᐃᓕᓴᕐᓂᒧᑦ ᐊᑐᐃᓐᓇᕈᕐᑎᓂᖅ ᐱᓇᓱᖃᑎᒋᒍᑕᐅᑦᓯᐊᕆᐊᓕᒃ. ᐱᓇᓱᑦᑏᑦ, ᐃᓕᓭᒍᑎᒋᒋᐊᓕᒥᓂᓪᓗ ᐃᓕᓭᓲᑦ
ᑐᕌᕐᑕᕖᓪᓗ ᑲᑐᑦᔨᓲᑦ ᓱᒐᑦᓴᖃᕐᑎᓯᖃᑦᑕᓱᑎᒃ ᒪᓕᑦᓱᒋᑦ ᑲᒃᑲᓛᒃ ᑭᖕᖒᒪᒋᔭᖏᑦ ᓄᓇᓕᓂᓪᓗ ᐊᑐᓂ
ᐊᑑᑎᔭᐅᓪᓚᕆᓕᕐᑐᑦ. 
ᑲᑐᑦᔨᖃᑎᒌᑦᓯᐊᖃᑦᑕᕆᐊᓖᑦ ᓄᓇᓕᒻᒥ ᐱᓇᓱᖃᑎᒋᔭᐅᔪᑦ ᓱᒐᑦᓴᖃᕐᑎᓯᒍᑏᑦ ᑲᔪᓯᑎᑕᐅᑦᓯᐊᓂᐊᕐᐸᑕ.
ᑌᒣᒻᒪᑦ ᐅᐱᒍᓱᓪᓚᕆᑉᐳᒍᑦ ᐊᑦᔨᒌᖕᖏᑐᓂᒃ ᑲᑐᑦᔨᖃᑕᐅᓯᒪᔪᓂᒃ ᓯᑕᒪᓂ ᓄᓇᓕᓐᓂ
ᐃᑲᔪᖃᑕᐅᑲᑦᑕᑐᕕᓂᕐᓂᒃ, ᑐᕃᓐᓇᑐᒃᑯᑦ ᑐᕃᓐᓇᖏᑦᑐᑯᓪᓗ, ᐱᓇᓱᕝᕕᓂᓪᓗ ᓄᓇᓕᓐᓃᑐᓂᒃ
ᑲᔪᓯᑎᑕᐅᓂᕆᓯᒪᔭᖓᓂᓪᓗ ᑕᒪᑐᒪ. 
ᑲᑐᑦᔨᖃᑎᒌᑦᓯᐊᓯᒪᓂᖏᓐᓄᑦ ᐱᓇᓱᖃᑎᒌᑦᑐᑦ, ᓄᓇᓕᓐᓂ ᐱᓇᓱᖃᑎᒋᔭᐅᔪᑦ ᐃᓚᒌᓪᓗ ᑲᒃᑲᓛᓂᒃ
ᓴᐳᑦᔨᓯᐊᕈᓐᓇᓯᒪᕗᒍᑦ ᐃᓕᓴᕆᐊᓕᓵᕐᑐᓄᑦ ᐃᓚᐅᓯᓚᐅᕐᑎᓇᒋᑦ.

ᓄᐃᑦᓯᖃᑎᒌᓐᓂᖅ ᕿᑐᕐᖓᐅᔪᑦ ᐱᕈᕐᐸᓕᐊᑦᓯᐊᒪᖔᑕ ᕿᒥᕐᕈᕈᑎᑦᓴᓂᒃ ᓄᓇᕕᒻᒥᐅᑦ
ᐊᑑᑎᓕᕐᑕᖏᓐᓅᓕᖓᔪᓂᒃ ᐃᓄᐃᑦ ᐃᓕᕐᖁᓯᖓᓅᓕᖓᑎᑕᐅᒋᐊᓛᓕᕐᒥᔪᑦ ᐊᐱᕐᓲᑏᑦ Ages &
Stages Questionnaire (ASQ-4) ᐅᑭᐊᑦᓴᖅ ᐱᓇᓱᐊᕐᑕᐅᓛᕐᓱᑎᒃ. 

ᐅᒃᑑᐸᒥ ᓄᕕᒻᐸᐅᓪᓗ ᐱᒋᐊᕐᓂᖓᓂ, ᐱᓇᓱᖃᑎᒌᒍᑎᓖᑦ ᐱᓯᒪᔪᑦ ᑐᕌᕐᑕᕕᓐᓂᑦ ᑕᓯᐅᕐᑎᒌᓂᑦ,
ᐃᓄᒻᒪᕆᓐᓂᓗ, ᐃᓕᓴᕆᐅᕐᓂᐅᕋᑕᖕᖏᑐᓂᓪᓗ ᐱᒍᑦᔨᐅᑎᓕᕆᔩᑦ ᐊᓯᖏᓪᓗ ᓄᓇᓕᓐᓂ ᐱᓯᒪᔪᑦ
ᐱᓇᓱᖃᑎᒌᑦᑐᓭᑦ ᓄᐃᑕᐅᓛᕐᑐᑦ ᑰᑦᔪᐊᒥ, ᑲᖏᕐᓱᐊᓗᑦᔪᐊᒥ, ᑰᑦᔪᐊᕌᐱᒻᒥ ᐳᕕᕐᓂᑐᕐᒥᓗ.
ᑕᓪᓕᒪᐅᔪᕐᑑᓈᕐᑎᓗᑎᒃ ᖁᓕᐅᓈᕐᑎᓗᑎᒃ ᐃᓚᐅᔪᑦ. 

ᕿᒥᕐᕈᓛᕐᑐᑦ ᐊᐱᓲᑎᓂᒃ ASQ-4  ᐊᑑᑎᔭᐅᓪᓚᕆᑦᑐᑦ ᑐᑭᐊᒎᑦᓯᐊᒪᖔᑕ, ᐊᑑᑎᔭᐅᖃᑦᑕᓯᒪᔪᐃᓪᓗ,
ᐱᕈᕐᐸᓕᐊᑎᑦᓯᒍᑎᐅᖁᔭᐅᓯᒪᔪᐃᓪᓗ ᓄᓇᕕᒻᒥᐅᑦ ᕿᑐᕐᖓᖏᓐᓂᒃ. ᑐᓵᔨᖃᓛᕐᑐᑦ ᑲᔪᓯᑎᑦᓯᓂᐊᕐᑐᒥᒃ
ᐅᖄᖃᑎᒌᑦᑐᓂᒃ ᐃᓄᒃᑎᑐᑦ. ᐱᓇᓱᒍᑎᑦᓴᓕᐊᕕᓃᑦ ᐊᑐᐃᓐᓇᕈᓛᕐᑐᑦ ᖃᓪᓗᓈᑎᑑᕐᑐᑦ
ᐃᓄᒃᑎᑑᕐᑐᐃᓗ. 

ᓄᓇᕕᒻᒥᐅᓅᓕᖓᔪᓂᒃ ᓄᐃᑦᓯᕙᓪᓕᐊᒍᒪᓂᖅ ᐊᐱᕐᓲᑎᓂᒃ AGES &ᓄᓇᕕᒻᒥᐅᓅᓕᖓᔪᓂᒃ ᓄᐃᑦᓯᕙᓪᓕᐊᒍᒪᓂᖅ ᐊᐱᕐᓲᑎᓂᒃ AGES &ᓄᓇᕕᒻᒥᐅᓅᓕᖓᔪᓂᒃ ᓄᐃᑦᓯᕙᓪᓕᐊᒍᒪᓂᖅ ᐊᐱᕐᓲᑎᓂᒃ AGES &
STAGES QUESTIONNAIRE (ASQ)STAGES QUESTIONNAIRE (ASQ)STAGES QUESTIONNAIRE (ASQ)

ᓄᓇᕕᒻᒥᐅᓅᓕᖓᔪᓂᒃ ᓄᐃᑦᓯᕙᓪᓕᐊᒍᒪᓂᖅ ᐊᐱᕐᓲᑎᓂᒃ AGES &
STAGES QUESTIONNAIRE (ASQ)

ᓯᕗᓕᕐᑕᐅᓱᓂ ᑲᑐᑦᔨᔪᓄᑦ UQTR-ᑯᓐᓄᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ, ᐋᓐᓂᐊᕕᒻᒧᑦ
ᑐᓚᑦᑕᕕᒻᒧᑦ ᐋᓐᓂᐊᕕᒻᒧᓗ ᐃᓅᓕᑦᓯᕕᒻᒧᑦ, ᓴᐳᑦᔭᐅᓱᑎᒃ ᑐᕐᖃᑕᕐᕕᑯᓐᓄᑦ MSSS, ᑕᒪᓐᓇ
ᐱᓇᓱᐊᕐᑕᐅᓯᒪᔪᖅ ᐊᕐᕌᒍᕐᓂ ᐊᒥᓱᓂ ᕿᒥᕐᕈᔭᐅᕐᖄᓱᓂ ᐃᓄᐃᑦ ᐃᓕᕐᖁᓯᖓᑎᒎᕐᑐᓂᒃ
ᓄᐃᑦᓯᒍᑕᐅᒍᒪᓯᒪᑦᓱᓂ ᑐᖕᖓᕕᒋᔭᐅᑎᓪᓗᒋᑦ ᑭᖕᖒᒪᓇᕐᓂᖏᑦ ᓇᓗᓀᕐᑕᐅᓯᒪᑎᓪᓗᒋᑦ ᑕᓯᐅᕐᑎᒌᑦ
ᐱᓇᓱᑦᑎᖏᓐᓄᑦ. 

ᐊᐱᕐᓲᑎᑕᓖᑦ ASQ ᓴᐳᑦᔨᒍᑎᑦᓯᐊᒍᒻᒪᑕ ᕿᒥᕐᕈᔭᐅᒋᐊᖃᕐᓂᖏᓐᓂᒃ ᕿᑐᕐᖓᐅᔪᑦ
ᐱᕈᕐᐸᓕᐊᒋᐊᖃᕐᓂᖏᓐᓂᒃ, ᐊᐱᕐᓲᑏᑦ ᓄᓇᕕᒻᒥᐅᓅᓕᖓᑎᑕᐅᓂᑦᓴᖏᑦ ᐊᓪᓗᕆᐊᕈᑎᑦᓯᐊᒍᓚᖓᕗᑦ
ᓈᒻᒪᖁᐊᕇᑦᓯᐊᓂᕐᓴᐅᒋᐊᖃᕐᓂᒧᑦ. 

ᐃᓄᐃᑦ ᐃᓕᕐᖁᓯᖓᓅᓕᖓᑦᓯᐊᑐᑦ ᐊᐱᕐᓲᑏᑦ ᓈᒻᒪᓈᕐᓂᓴᓂᒃ ᕿᒥᕐᕈᕈᑎᑦᓴᓕᐅᕈᑎᑦᓴᐅᓚᖓᕗᑦ
ᕿᑐᕐᖓᐅᔪᑦ ᐱᕈᕐᐸᓕᐊᒋᐊᖃᕐᓂᖏᓐᓂᒃ, ᓇᓗᓀᕐᑕᐅᓯᐊᕈᓐᓇᓂᕐᓴᐅᓂᐊᕐᑎᓗᒋᑦ ᑭᖕᖒᒪᒋᔭᖏᑦ, ᑌᒪ
ᓄᐃᑦᓯᒍᑕᐅᓂᐊᓕᕋᒥᒃ ᐱᒍᑦᔭᐅᓯᐊᕈᑎᑦᓴᓂᒃ ᕿᑐᕐᖓᕆᔭᐅᔪᓅᓕᖓᔪᓂᒃ
ᐃᓚᒌᓅᓕᖓᔪᓂᓪᓗ.     

ᐃᓕᓐᓂᐊᕕᒻᒪᕆᒻᒧᑦ ᐃᓕᓴᕆᐊᓪᓚᑖᕈᓐᓇᐅᑎᑖᕈᑏᑦ (AEC) ᐃᓄᓐᓅᓕᖓᑎᑕᐅᔪᓂᒃ
ᐃᓕᓴᕋᑦᓭᑦ ᑐᕌᕐᑕᕕᓐᓄᑦ: ᐅᑭᐊᑦᓴᖅ 2026-ᒥ ᐱᒋᐊᕐᓂᖃᓛᕐᑐᖅ ᐃᓕᓴᕐᑕᐅᓂᖓ  

ᐱᒋᐅᕐᓴᕋᑦᓭᑦ ᐃᓕᓐᓂᐊᕕᒻᒪᕆᒻᒧᑦ ᐃᓕᓴᕆᐊᓪᓚᑖᕈᓐᓇᐅᑎᑖᕈᑏᑦ (AEC) ᐃᓄᓐᓅᓕᖓᑎᑕᐅᔪᓂᒃ
ᐃᓕᓴᕋᑦᓭᑦ ᑲᔪᓯᔪᒥᒃ ᐃᓕᓴᕐᑕᐅᕙᑉᐳᑦ ᑐᕌᕐᑕᕕᓐᓄᑦ ᑕᓯᐅᕐᑎᒌᑦ ᐱᓇᓱᒍᑎᖏᑎᒍᑦ. 

ᐱᒋᐅᕐᓴᑎᑦᓯᒍᑕᐅᓲᒍᑦᓱᑎᒃ ᐱᓇᓱᖃᑎᒋᑦᓱᒍ ᐃᓕᓐᓂᐊᕕᒻᒪᕆᒃ Cégep de Saint-Félicien
ᓄᓇᕕᒻᒥᐅᓅᓕᖓᑎᑕᐅᑦᓱᑎᓪᓗ ᐃᓕᓴᕋᑦᓭᑦ, ᑖᒃᑯᐊ ᐱᒋᐅᕐᓴᕋᑦᓭᑦ ᓴᐳᑦᔨᒍᑎᑦᓴᓕᐊᒍᓯᒪᔪᑦ
ᐱᓇᓱᑦᑎᓂᒃ ᐃᑲᔪᕐᓯᒪᓲᓂᒃ ᑲᒃᑲᓛᓂᒃ ᐅᑭᐅᓕᓐᓂᒃ 0-ᒥᑦ 12-ᓄᑦ ᐱᒋᐅᕐᓴᓯᒪᒋᐊᓕᒥᓂᒃ
ᐃᓕᓴᕐᑕᐅᒋᐊᖃᓲᓂᒃ, ᐃᓚᖏᓐᓂᓗ ᐃᑲᔪᕐᓯᒍᑎᐅᑦᓱᑎᒃ. 

ᐅᑭᐊᑦᓴᒥ 2026-ᒥ ᓄᓇᓕᓐᓄᑦ ᐅᑯᓄᖓ ᐊᕐᕕᑕᓛᕐᑐᑦ: ᐅᒥᐅᔭᕐᒧᑦ, ᑰᑦᔪᐊᕌᐱᒻᒧᑦ, ᐃᓄᒃᔪᐊᒧᑦ
ᑰᑦᔪᐊᒧᓪᓗ. ᑲᑎᑦᓱᑎᒃ ᓯᑕᒪᐅᔪᖕᖏᒐᕐᑐᑦ ᑲᔪᓯᓛᕐᑐᑦ ᐃᓕᓴᕆᐊᓕᒥᓂᒃ, ᓯᑕᒪᓪᓗ ᐃᓕᓴᓛᕐᑎᓗᒋᑦ
ᐃᓕᑕᕆᔭᐅᒍᑎᑖᕋᓱᐊᕐᓗᑎᒃ ᐱᒍᓐᓇᓯᔭᐅᒋᐊᓕᓐᓂᒃ (RAC). 

Spring 2026

ACS– ᐅᑭᐊᑦᓴᒥ 2026-ᒥ ᐊᕐᕕᑕᕐᓂᐅᓛᕐᑐᖅ

ᑕᒪᓐᓇ ᐱᒋᐅᕐᓴᓂᖅ ᓄᓇᓕᒻᒥ
ᖃᐅᔨᒪᔪᓪᓚᕆᓐᓂᒃ
ᐱᒋᐅᕐᓴᕆᐊᓪᓚᑎᑦᓯᓂᐅᕗᖅ
ᐃᑲᔪᕐᓯᒍᑎᐅᑦᓱᓂᓗ ᐊᑐᐃᓐᓇᖃᕈᓐᓇᓂᕐᒥᒃ
ᐱᒍᑦᔨᓯᐊᕈᑎᑦᓴᓂᒃ ᓄᓇᕕᒻᒥᐅᑦ
ᕿᑐᕐᖓᖏᓐᓂᒃ ᐱᕈᕐᐸᓕᐊᒋᐊᖃᕐᓂᑯᑦ
ᐱᒐᓱᐊᒻᒪᕆᐅᑎᖃᓲᓂᒃ. 

ᐃᓕᓭᖃᑦᑕᓂᖅ ᐱᓇᓱᕝᕕᒥᓃᑦᑐᓂᒃ
ᓄᓇᓕᒥᓃᑦᑐᓂᓪᓗ, ᓄᐃᑦᓯᕙᓪᓕᐊᒍᑎᐅᒻᒪᑦ
ᐊᑯᓂ ᐱᒋᐅᕐᑕᐅᓯᒪᒍᓐᓇᑐᓂᒃ
ᓄᓇᕕᒻᒥᐅᓅᓕᖓᔪᓂᒃ.

ᐱᓪᓚᕆᐊᓘᑎᓪᓗᒍ ᑕᕝᕙᓂ ᐊᕐᕌᒍᕐᒥ
ᐊᑑᑎᔭᐅᓛᕐᑐᖅ: ᕿᓚᓈᕐᑐᒍᑦ
ᐱᔭᕇᕈᓯᓛᕐᑐᓂᒃ ᐱᖓᓱᓂᒃ,
ᓯᑕᒪᐅᑐᐃᓐᓇᕆᐊᖃᕐᓱᑎᓪᓗ, ᑐᕌᕐᑕᕕᓐᓂᒃ. 

ᑲᔪᓯᑦᓯᐊᖁᓇᕐᑐᑦ ᐱᔭᕇᕆᐊᕕᒻᒪᑕ ᐃᓕᓴᕐᑕᒥᓂᒃ ! 

ᐅᑭᐊᖓ 2026

ᖃᐅᔨᒪᒋᑦ ᐊᖏᕐᓯᒪᒍᑕᐅᒋᐊᖃᕐᒪᑕ ᐱᐊᕋᐅᑉ ᐊᖓᔪᕐᖄᖏᑦ/ᑲᒪᔨᖓ ᐱᔭᐅᓯᒪᒋᐊᖃᕐᒪᑦ.

ᐅᓇᒻᒥᒋᔭᖃᕐᖀᑦ ᐱᓇᓱᐊᖃᑎᖃᕆᐊᒥᒃ ᐱᐊᕋᕐᓂᑦ? 

ᓱᓀᓐᓈ ᑕᓯᐅᕐᑎᒌᑦ ?  

ᖃᓄᖅ ᐱᐊᕋᕐᒥᑦ ᐃᓚᐅᓕᕐᑎᓯᒍᓐᓇᕿᑦ ᐱᓇᓱᐊᕐᑎᓯᓂᓐᓄᑦ

ᑕᓯᐅᕐᑎᒌᑦ ᓱᖏᐅᓯᓴᕐᓂᖅ ᑌᔭᐅᕈᓯᖃᕐᓱᓂ Agir tôt ᐱᓇᓱᐊᕐᑎᓯᓂᖅ ᓄᓇᕕᒻᒥᑦ. ᐱᓇᓱᐊᕐᑎᓯᓂᖅ
ᖃᐅᔨᔭᐅᑎᑦᓯᒐᓱᐊᕐᓂᐅᕗᖅ ᐊᑐᐃᓐᓇᖃᕐᕕᖃᕐᓂᒥᑦ ᓇᓪᓕᐅᑎᕐᑕᑐᒃᑯᑦ ᐱᒍᑦᔨᒍᑎᒃ ᐃᓕᖓᑎᓪᓗᒍ ᐱᐊᕃᑦ
ᑭᖕᖒᒪᒋᔨᖏᑎᒍᑦ ᐃᓅᓕᕆᐊᖕᖓᓂᕐᒥᑦ ᐅᑭᐅᓕᓐᓄᑦ 6. ᑐᕌᕐᓂᖃᒻᒥᓱᓂᓗ ᐃᓕᑕᕐᓯᒍᓐᓇᓂᕐᒥᑦ
ᐅᖁᒣᓪᓕᐅᒍᑎᒋᓲᖏᓐᓂᑦ ᐱᕈᕐᓴᓂᖓᑎᒍᑦ ᖃᒻᒥᐅᒍᓐᓇᕕᓕᒫᒃᑯᑦ ᓇᓗᓀᑦᓴᐅᑎᒋᔭᐅᕈᓂ ᑲᒪᒍᓐᓇᑐᓄᑦ
ᑐᕌᕐᑎᑕᐅᑦᓴᐅᑎᒋᖃᑦᑕᓂᐊᕐᒪᑕ ᐊᒻᒪᓗ ᐃᓚᖏᑦ ᑲᒪᒋᔭᐅᑦᓴᐅᑎᒋᖃᑦᑕᓂᐊᕐᒪᑕ ᖃᒻᒥᐅᕕᓕᒫᖓᓄᑦ.

ᐃᓚᖏᑦ ᑐᕌᕐᑕᕖᑦ ᐃᓂᐅᔪᑦ ᐊᑐᐃᓐᓇᐅᕗᑦ ᒫᓐᓇ, ᐊᒻᒪᓗ
ᐃᓚᒋᐊᓛᕐᒥᓱᑎᓗ ᖃᒻᒥᑯᑦ.

ᖃᐅᔨᒋᐊᓪᓚᒍᒪᕈᕕᑦ, ᑐᓴᒋᐊᕐᕕᒋᑎᒍᑦ : 
ᑕᓯᐅᔭᕐᔪᐊᖅ: recrutement.csi@ssss.gouv.qc.ca 
 (819) 988-2130 
ᐅᖓᕙ: agirtot.cstu@ssss.gouv.qc.ca 

       (819) 964-2905 #445 /#228   

ᑕᓯᐅᔭᕐᔪᐊᑉ ᓯᓂᖓᓂ 
ᐃᓚᐅᖃᑕᐅᒍᒪᒍᑏᑦ ᑕᑕᕐᓴᒋᐊᓕᒃ Agir tôt-ᑯᓂᑦ ᑕᑕᕐᓴᒐᒃ ᐅᕗᖓ ᑐᓂᓗᒍ
agirtot.csi@ssss.gouv.qc.ca. ᑖᓐᓇ ᑕᑕᕐᓴᒐᒃ ᐊᑐᐃᓐᓇᐅᑎᑕᐅᔪᖅ ᐃᓅᓕᑦᓯᕕᒃ
ᐊᓄᐃᕐᖏᓯᐊᕐᓂᓕᕆᔨᖏᑦᑕ ᖃᕆᑕᐅᔭᒃᑯᕕᖓᓃᑦᑐᖅ (Direction des services
professionnels / Agir Tôt tab) ᐊᒻᒪᓗ ᐊᑦᔨᑖᕐᕕᖃᒍᓐᓇᑐᑎᑦ ᓄᓇᓕᑦᓯᓂ ᐋᓐᓂᐊᕕᒃᑯᓯᓐᓂᑦ
ᐅᕝᕙᓘᓐᓃᑦ ᓄᓇᓕᑦᓯᓂ ᐃᓚᒌᓪᓗᑕ ᐱᓇᓱᕐᕕᖓᓂᑦ.

ᐅᖓᕙᐅᑉ ᓯᓂᖓᓂ 
ᐱᓇᓱᐊᖃᑎᖏᑦ ᐃᓚᐅᖃᑕᐅᒍᒪᒍᑏᑦ ᑕᑕᕐᓴᓗᒍ ᐅᕗᖓ ᐊᐅᓪᓚᑎᓗᒍ
clsc.intake@ssss.gouv.qc.ca. ᑖᓐᓇ ᑕᑕᕐᓴᒐᖅ ᐱᑖᕆᒍᓐᓇᑌᑦ ᓄᓇᓕᑦᓯᓂ ᐋᓐᓂᐊᕕᒻᒥᑦ. ᐃᓚᒌᑦ
ᐅᓐᓂᑑᑦᔭᐅᕗᑦ ᑐᓴᕆᐊᕐᕕᖃᕈᒪᒍᑎᑦ ᐊᓪᓚᕕᒋᓗᒋᑦ ᖃᕆᑕᐅᔭᑎᒍᑦ ᐊᐱᕐᓲᑎᑦᓴᖃᕈᕕᑦ
(agirtot.cstu@ssss.gouv.qc.ca).

